
Vendim i Këshillit të Mediave të Shkruara të Kosovës ndaj 

ankesës së Bashkësia Islame në Pejë kundër Insajderi.org 

 

 

Këshilli i Mediave të Shkruara të Kosovës në mbledhjen e tij 

të mbajtur më 31 mars 2022, shqyrtoi ankesën e dërguar nga 

Bashkësia Islame në Pejë kundër Insajderi.org lidhur me 

publikimin e lajmit me titull „Operacioni i madh kundër 

fajdeve, kush është i arrestuari që shoqërohet me imamët e 

Pejës”, dhe mori këtë 

 

 

 

                      V E N D I M  

  

 

 

 

- Ankesa miratohet. 

 

 

 

 

 

 

 

 



 

 

 

 

                     A R S Y E T I M I 

 

 

Ankuesi pretendon që media ka publikuar lajm me titull 

“Operacioni i madh kundër fajdeve, kush është i arrestuari që 

shoqërohet me imamët e Pejës”. Ankesa pretendon se me lajmin 

e publikuar publikohen fotografitë e një personi tjetër me 

emër të njëjtë me personin që e kishte arrestuar policia.  

Andaj edhe pretendohet që është shkelur Kapitulli II 

(raportimi i së vërtetës) të Kodit të Mediave.   

 

Lajmi është shkruar në gazetë online dhe objekt i kësaj ankese 

është tekst i shkruar, e që rrjedhimisht ankesa është e 

lejueshme për trajtim dhe e afatshme. 

  

Pas leximit të ankesës KMShK gjen se ankesa është e bazuar. 

Pra, ankesa miratohet. 

 

Përkundër faktit që media e ka hequr lajmin, megjithatë Kodi 

i Mediave të Shkruara është shkelur në momentin që është 

shpërndarë një lajm i tillë. Sipas Kodit të Mediave çdo herë 

media duhet të sigurohet që është duke e raportuar të vërtetën 

dhe se publikimi i fotografive dhe inkriminimi i personit 

tjetër me personin tjetër që është arrestuar. Minimalisht 

media duhet të kërkonte opinionin e palës tjetër apo të 

sigurohej nga burime rrethanore që personi në fotografi është 

i arrestuari nga policia dhe më pas të vijonte lidhjen me 

krerët e Bashkësisë Islame në Pejë.  

 

Nga sa u tha më sipër konsiderojmë që media ka shkelur Kodin 

e Mediave të Shkruara në momentin e publikimit të një lajmi 

të tillë.  

 

 

KMShK vendos si në dispozitiv të këtij vendimi.  

 

 

 

 

Këshilli i Mediave të Shkruara të Kosovës 


